
 

 
 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ  

ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 
 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓄᑖᖕᓂᒃ 

ᐃᓚᒋᔭᐅᓂᐊᓕᖅᑑᖕᓂᒃ ᐃᓂᑖᖅᑎᑦᑎᕗᑦ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 8, 2015) – ᓄᓇᕘᒥᐅᑦ ᒥᓂᔅᑕᕆᔭᖓᑦ ᐅᖃᐅᓯᕐᓄᑦ ᔫᐊᔾ ᑯᒃᓱᒃ ᐅᓪᓗᒥ 

ᓇᓗᓇᐃᖅᓯᖅᑲᐅᔪᖅ ᐃᓂᑖᖅᑎᑦᑎᓂᕐᒥᓂᒃ ᒪᕐᕉᖕᓂᒃ ᓄᑖᓂᒃ ᐃᓚᒋᔭᐅᓂᐊᓕᖅᑑᖕᓂᒃ ᐅᑯᓄᖓ, ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ (IUT-ᑯᓐᓄᑦ). ᕉᔅᒥᐊᓕ ᐊᕝᕋᓇ ᒦᔪᒃ ᖁᕐᓗᖅᑐᕐᒥᐅᑕᖅ, ᓗᐃ ᑕᐹᕐᔪᒃ 

ᐃᒡᓗᓕᖕᒥᐅᑕᖅ, ᐃᓂᑖᖅᑎᑕᐅᓯᒪᓕᖅᑑᒃ ᐱᖓᓱᓄᑦ ᐊᕐᕌᒍᓄᑦ ᐃᓂᖃᖅᑎᑕᐅᓂᐊᖅᖢᑎᒃ IUT-ᑯᑦ 

ᑲᑎᒪᔨᒋᔭᖏᓪᓄᑦ. 

“ᕉᔅᒥᐊᓕ ᐊᒻᒪᓗ ᓗᐃ ᐱᓕᕆᐊᖃᖃᑦᑕᓪᓚᕆᒃᓯᒪᓂᑰᕗᒃ ᐊᔪᙱᓐᓂᖃᑦᑎᐊᖅᖢᑎᒡᓗ ᐃᑲᔪᖃᑦᑕᕐᓂᐊᕐᓗᑎᒃ 

ᐱᒻᒪᕆᐊᓗᖕᓄᑦ ᐱᓕᕆᐊᖑᕙᒃᑐᓄᑦ IUT-ᑯᓐᓂᑦ ᒐᕙᒪᑦᑎᓐᓂᓪᓗ ᐱᔾᔪᑎᖃᕐᓗᑎᒃ ᐃᓄᒃᑑᒻᒥᒃ ᐅᖃᐅᓯᕐᓂᒡᓗ 

ᐃᓕᓴᕆᔭᐅᓯᒪᔪᓂᒃ,” ᑕᐃᒪᓐᓇ ᒥᓂᔅᑕ ᑯᒃᓱᒃ ᐅᖃᖅᖢᓂ. “ᓄᓇᕗᑦ ᒐᕙᒪᖓ ᐃᑲᔪᖅᑐᐃᔪᒪᕗᖅ ᑐᑭᖃᑦᑎᐊᖅᑐᒥᒃ 

ᐃᓚᐅᓂᐅᓇᔭᖅᑐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᐅᖃᓪᓚᒍᓐᓇᖅᑐᓂᒃ ᖃᐅᑕᒫᑦ ᐃᓅᓯᕆᔭᐅᔪᓂ ᐱᓕᕆᓂᕆᔭᐅᕙᒃᑐᓂ 

ᐱᑎᑦᑎᔾᔪᑕᐅᕙᒃᑐᓂ ᐱᓕᕆᐊᒃᓴᑎᒍᑦ ᐱᔨᑦᑎᕋᕐᓂᕆᔭᐅᕙᒃᑐᑎᒍᓪᓗ. ᐅᖃᕈᒪᒋᕗᖓᑦᑕᐅᖅ ᐃᒪᓐᓇ, ᖁᔭᓕᔪᒪᓪᓗᖓ 

ᐅᑯᖕᓂᙵ, ᑕᐃᓯ ᑎᐊᓚ ᐊᒻᒪᓗ ᐆᕕᑎ ᐊᓚᑲᓐᓄᐊᖅ, ᑖᒃᑯᐊ ᐃᓱᓕᑦᑎᓂᖏᖕᓂᒃ ᑲᑎᒪᓂᐅᓂᕆᓚᐅᖅᑕᒥᓂᒃ IUT-

ᑯᑦ ᑲᑎᒪᔨᖏᓐᓄᑦ.” 

IUT-ᑯᑦ ᐱᔭᒃᓴᕆᔭᖓᑦ ᐃᑲᔪᕈᒪᓂᐅᕗᖅ ᐊᖏᒡᓕᒋᐊᖅᑎᑦᑎᔪᒪᓂᐅᓪᓗᓂ ᖃᐅᔨᒪᓂᕆᔭᐅᔪᒥᒃ ᐊᔪᙱᓐᓂᕆᔭᐅᔪᒥᒡᓗ 

ᐃᓄᐃᑦ ᐅᖃᐅᓯᖏᓐᓄᑦ, ᐋᖅᑭᒃᓯᒪᓕᖅᑎᑦᑎᔪᒪᓂᕐᒧᓪᓗ ᐱᒻᒪᕆᐊᓗᖕᓂᒃ ᐋᖅᑭᒃᓯᒪᓕᖅᑎᑕᐅᔪᓂᒃ 

ᐊᑐᖅᑕᐅᕙᖕᓂᖓᓄᑦ, ᐱᕙᓪᓕᐊᑎᑕᐅᓂᖓᓄᑦ ᐊᑕᐅᓰᓐᓇᒃᑰᖅᑎᑕᐅᕙᓪᓕᐊᓂᖓᓄᓪᓗ. IUT-ᑯᑦ ᑲᑎᒪᔨᖏᑦ 

ᐱᑎᑦᑎᕙᒃᑭᕗᑦᑕᐅᖅ ᑕᓯᐅᖅᓯᓂᕐᒥᒃ ᐃᑲᔪᖅᓯᓂᕐᒥᒡᓗ ᓄᓇᕗᑦ ᒐᕙᒪᖓᓄᑦ ᐱᑎᑦᑎᖃᑦᑕᖁᔨᓪᓗᑎᒃ ᐱᐅᔪᒻᒪᕆᖕᓂᒃ 

ᐃᓄᐃᑦ ᐅᖃᐅᓯᖏᑎᒍᑦ ᑐᓴᖅᑕᐅᔪᒃᓴᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ. 

ᕉᔅᒥᐊᓕ ᐊᒻᒪᓗ ᓗᐃ ᓂᕈᐊᖅᑕᐅᓚᐅᖅᐳᒃ 37 ᐅᖓᑖᓃᑦᑐᓂᑦ ᓂᕈᐊᒐᒃᓴᙳᖅᑎᑕᐅᔪᓂᑦ ᐅᑯᓇᙵᑦ, 

ᕿᑭᖅᑖᓗᖕᓂᐅᓂᑦ ᕿᑎᕐᒥᐅᓂᓪᓗ.   

ᑕᒪᓐᓇ ᐋᖅᑭᒃᓯᒪᓕᖅᑎᑕᐅᓯᒪᓪᓗᓂ ᐅᑯᑎᒎᓇᖅ, ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᐱᖁᔭᕐᒥᑦ (ILPA-ᒥ), ᑖᒃᑯᐊ 

IUT-ᑯᑦ ᐋᖅᑭᒃᓯᒪᓕᖅᑎᑕᐅᓚᐅᖅᓯᒪᕗᑦ 2008-ᖑᑎᓪᓗᒍ ᐃᑲᔪᖁᔭᐅᓪᓗᑎᒃ ᒐᕙᒪᒃᑯᑦ ᐱᐅᔪᒃᑯᑦ ᐱᓕᕆᐊᕆᔭᖓᓄᑦ 

ᓇᓗᙱᑦᑎᐊᕈᒪᓂᕐᒧᑦ ᐃᓄᒃᑐᑦ ᐊᑐᖅᑕᐅᓪᓗᐊᑕᖅᐸᒃᑲᓗᐊᕐᒪᖔᑦ ᐃᓕᓐᓂᐊᕐᓂᓕᕆᓂᕐᒥ, 

ᐃᖅᑲᓇᐃᔭᕐᓂᕆᔭᐅᕙᒃᑐᒥ ᖃᐅᑕᒫᓪᓗ ᐃᓅᓯᕆᔭᐅᕙᒃᑐᒥ ᓄᓇᕘᒥ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᖃᔮᖅ ᐃᐅᓪᔅᕘᐊᑦ 

ᐊᐅᓚᑦᑎᔨ ᑐᓴᐅᒪᖃᑦᑕᐅᑎᓂᕐᒧᑦ 

ᐃᓕᖅᑯᓯᓕᕆᔨᒃᑯᑦ 

867-975-5526 

QEllsworth@gov.nu.ca 

